
Адбыўся рабочы візіт карэйскіх экспертаў, вызначаных у
якасці выканаўцаў праектаў Беларуска-Карэйскага
Цэнтра супрацоўніцтва ў галіне інфармацыйных
тэхналогій 2018 года

У перыяд з 24 па 28 верасня 2018 г. адбыўся працоўны візіт дэлегацыі Рэспублікі Карэя ў
Рэспубліку Беларусь, у склад якой увайшлі прадстаўнікі ІТ-кампаній KTNET, Ahnlab і QIV,
вызначаных у якасці выканаўцаў праектаў 2018 года Беларуска-Карэйскага Цэнтра
супрацоўніцтва ў галіне інфармацыйных тэхналогій .

Нагадаем, што асноўнай мэтай работы Цэнтра з'яўляецца аказанне дапамогі Рэспубліцы
Беларусь у развіцці інфармацыйнага грамадства з улікам паспяховага вопыту Рэспублікі Карэя
па ўкараненні перадавых інфармацыйных тэхналогій. У рамках яго функцыянавання
прадугледжваецца выкананне шэрагу мерапрыемстваў, якія прадугледжваюць абмен
вопытам, тэхнічную падтрымку і кансультацыі па развіцці інфармацыйнага грамадства, а
таксама выкананне праектаў па стварэнні і ўкараненні перадавых тэхналогій электроннага
ўрада.

У бягучым годзе ў рамках работы Цэнтра будуць рэалізаваны:
адукацыйны праект у галіне прымянення тэхналогій нацыянальнай сістэмы беспапяровага
гандлю (Strengthening Capacity for National Paperless Trade Environment) - KTNET;
праект па нарошчванню кампетэнцый ў сферы інфармацыйнай бяспекі (Strengthening Capacity
of National Security Experts Penetration Test) - AhnLab;
кансультатыўны праект па ўкараненні адзіных стандартаў і платформаў электроннага ўрада
(Consulting for the implementation of e-Government standardization and platform in Belarus) - QIV.

Мэтамі праведзенага візіту карэйскіх спецыялістаў выступілі прэзентацыя планаў па рэалізацыі
праектаў Цэнтра і правядзенне папярэдніх даследаванняў прадметнай вобласці па кожнаму з
іх.

Рэспубліка Беларусь разглядае карэйскі вопыт у галіне развіцця інфарматызацыі ў якасці
прыярытэтнага для вывучэння і практычнага прымянення. У гэтай сувязі рэалізацыя праектаў
Цэнтра з'яўляецца залогам паспяховага працягу ўзаемадзеяння ў гэтай галіне на прынцыпова
новым узроўні. Пры гэтым падобная ініцыятыва прынясе эфект абодвум бакам: для
беларускага - гэта магчымасць вывучыць і прымяніць перадавы вопыт у сферы інфармацыйных
тэхналогій, для карэйскай - гэта ўдзел у новых праектах, пашырэнне прафесійных кантактаў і
з'яўленне новых ідэй для рэалізацыі ІТ-праектаў.

